
REPUBLIKA E SHQIPERISE

KOMISIONERI PER TE DREJTEN E INFORMIMIT DHE MBROJTJEN
E TE DHENAVE PERSONALE
DREJTORIA E PERGJITHSHME PER TE DREJTEN E INFORMIMIT
DREJTORIA E VLERESIMIT TE ANKESAVE

Nr.2264/6 Prot Tirang, mé 21.11.2024

VENDIM
Nr.31, daté 21.11.2024
PER
URDHERIMIN E AUTORITETIT PUBLIK

Né mbéshtetje té nenit 23 té Kushtetutés sé Republikés sé Shqipérisé, nenit 9/1, pikés 3 dhe
5 té nenit 24, t€ ligjit nr. 119/2014 “Pér t€ drejtén e informimit”, i ndryshuar,

KONSTATOVA SE:

Ankuesi, z. , ka depozituar prané Zyrés sé Komisionerit pér té Drejtén e
Informimit dhe Mbrojtjen ¢ té Dhénave Personale (né€ vijim “Komisioneri”’) Formularin e
Ankesés nr. 2264 Prot., daté 23.10.2024, saktésuar me e-mail-in daté 25.10.2024, me objekt
“Ankim ndaj refuzimit pér dhénie informacioni dhe kopje té dokumenteve zyrtare”, kundér
Autoritetit Publik “Ministria e Shéndetésisé dhe Mbrojtjes Sociale/Zyra e Mbrojtjes nga
Rrezatimet” (né vijim “Autoriteti Publik™).

Ankuesi, né cilésiné e kérkuesit, népérmjet kérkesés me daté 08.10.2024, depozituar né
adresén elektronike eduart.dedej@shendetesia.gov.al, ka kérkuar t’i vihet né dispozicion
informacioni/dokumentacioni, né lidhje me:

Raportin vjetor té Komisionit pér Mbrojtjen nga Rrezatimi pér vitin 2016;
Raportin vjetor t& Komisionit pér Mbrojtjen nga Rrezatimi pér vitin 2017;
Raportin vjetor té Komisionit pér Mbrojtjen nga Rrezatimi pér vitin 2018;
Raportin vjetor té Komisionit pér Mbrojtjen nga Rrezatimi pér vitin 2019;
Raportin vjetor té Komisionit pér Mbrojtjen nga Rrezatimi pér vitin 2020;
Raportin vjetor té Komisionit pér Mbrojtjen nga Rrezatimi pér vitin 2021;
Raportin vjetor té Komisionit pér Mbrojtjen nga Rrezatimi pér vitin 2022;
Raportin vjetor té Komisionit pér Mbrojtjen nga Rrezatimi pér vitin 2023.

Autoriteti Publik, me-mail-in daté 08.10.2024, ka pércjellé pér kompetencé dhe trajtim, prané
Zyrés sé Mbrojtjes nga Rrezatimet, kérkesén pér informacion té sipércituar.

Bazuar né pikén 2 té nenit 15 té ligjit nr. 119/2014 “Pér té drejtén e informimit™, i ndryshuar,
(n€ vijim “LDI”), “Kur autoriteti publik gé& merr kérkesén pér informim ia dérgon até njé
autoriteti tjetér, ai kthen pérgjigje jo mé voné se 15 dité pune nga dita e mbérritjes sé kérkesés
né autoritetin e paré”.

Zyra e Mbrojtjes nga Rrezatimet me e-mail-in daté 21.10.2024, ka kthyer pérgjigje duke béré
me dije se: “... Kérkuesi duhet té saktésojé se cili &shté informacioni publik, i cili pérbén
interes pér té, sepse Raporti Vjetor i ZMR/KMR pérmban informacione pér té dhéna
personale apo tregtare té subjekteve fiziké dhe juridiké qé trajtohen né bazé té ligjit nr. 9887,
daté 10.3.2028 “Pér mbrojtjen e té dhénave personale’ i ndryshuar. Pasi té jeté saktésuar
informacioni, kérkesa do ti pércillet KMR si organ vendimmarrés gé té shprehet né lidhje me
kété ¢éshtje”.

Ankuesi, pas pérgjigjes sé sipércituar, pretendon se: “...raportet e ZMR/KMR jané raporte
publike periodike, té cilat ZMR-ja e ka pér detyré ti publikojé, gjé e cila nuk ndodh prej vitit
2013 né fagen e Ministrisé sé Shéndetésisé dhe Mbrojtjes Sociale dhe né fagen e Institutit té
Shéndetit Publik. Né radhé té dyté, njé nga arsyet qé paraget ZMR-ja nuk ka bazé ligjore
pasi né raport nuk gjenden informacione pér té dhéna personale apo tregtare té subjekteve
fizike e juridike sepse emri i kompanisé apo subjektit nuk éshté e dhéné personale...”. Né
kéto kushte, me pretendimin se éshté cenuar né té drejtén pér informim, i éshté drejtuar Zyrés
sé Komisionerit, duke i kérkuar ushtrimin e kompetencave gé i njeh ligji pér rastet e refuzimit
té dhénies sé informacionit, si dhe urdhérimin e Autoritetit Publik pér dhénien e
dokumentacionit té kérkuar.

Zyra e Komisionerit pas shqyrtimit paraprak té ankesés, bazés ligjore dhe rrethanave té faktit
té paragitura né té, vlerésoi se ankesa pérmbush kriteret formale ligjore, né pérputhje me
pércaktimet e nenit 24 té LDI.

Né ndjekje té procedurés pér shqyrtimin administrativ té ¢éshtjes, né pérputhje me nenin 10
té ligjit nr. 44/2015 “Kodi 1 Procedurave Administrative i Republikés sé Shqipéris€”, i cili
parashikon: “Organi publik siguron qé té gjitha palét dhe persona 18 tjeré té pérfshiré né
proceduré té jené né gjendje té ndjekin dhe té mbrojné té drejtat dhe interesat e tyre ligjoré
né ményré sa mé efektive dhe té lehté té jeté e mundur”, Komisioneri, me shkresén nr. 2264/2
prot., daté 28.10.2024, ka kérkuar nga Autoriteti Publik té informohet mbi trajtimin apo
procedurén e ndjekur lidhur me kérkesén pér informacion, brenda datés 04.11.2024.

Autoriteti Publik me shkresén nr. 499/1 prot., daté 04.11.2024, administruar prané Zyrés sé
Komisionerit me nr. 2264/3 prot., daté 06.11.2024, ka kthyer pérgjigje duke argumentuar
ndér té tjera se: “... S pari, Né email kthim pérgjigje té ZMR, daté 21.10.2024 nuk éshté
refuzuar informacioni nga ZMR pér vendosjen né dispozicion té raporteve t¢ KMR, por
bazuar né nenin 17 dhe 15 pika 3/c e ligjit nr. 119/2014 “P8&r té drejtén e informimit”, i éshté
béré me dije té saktésojé konkretisht c¢faré informacioni publik (pjesé e raporteve té

KMR/ZMR) pérbén interes pér té, sepse ky dokument pérbén té dhéna sensitive dhe personale
pér subjektet dhe si e tillé, kérkesa pér informacioni do t’i pércillet Komisionit té Mbrojtjes
nga Rrezatimet pér trajtim, si autoriteti vendimmarrés dhe gé administron kété dokument. Sé
dyti, sqarojmé se Komisioni Mbrojtjes nga Rrezatimet nuk ka detyrim ligjor publikimin e
Raporteve Vjetore t¢ KMR nuk publikohen prej vitit 2013, pér shkak té té dhénave apo
informacionin gé pérmbajné kéto raporte, né lidhje me burimet radioaktive, informacion té
cilin nuk mund ta keté kushdo. Mbéshtetur né ligjin 8853, daté 31.1.2002 pér aderimin e
Republikés sé Shqipérisé né “Konventén ndérkombétare pér mbrojtjen fizike té€ materialeve
bérthamore” si dhe ligjit nr. 88/2013 pér ratifikimin e ndryshimeve té konventés “Pér
mbrojtjen fizike té materialeve bérthamore”, parimi themelor i tyre 8shté konfidencialiteti.
Gjithashtu, mbéshtetur né sa mé sipér pércaktohet se shteti duhet té vendosé kérkesa pér
mbrojtjen e konfidencialiteti té informacionit, zbulimi i paautorizuar i té cilit mund té cenonte
mbrojtjen fizike té materialeve dhe/ose impianteve bérthamore.

Né kété kuadér me miratimin e VKM nr. 877, daté 30.10.2015 “Pér sigurimin e burimeve
radioaktive né Republikén e Shqipérisé”, e cila ka pér géllim sigurimin e burimeve
radioaktive nga aktet keqbérése si vjedhja, zhvendosja e paautorizuar e burimeve radioaktive
dhe sabotimi i instalimeve radioaktive, autoriteti rregullator KMR vleréson se té gjithé
personat qé do té kené akses né pérdorimin dhe/ose informacion pér burimet radioaktive
kategoria 1,2 dhe 3, té kalojné fillimisht né program verifikimi nga strukturat e Policisé sé
Shtetit. Kjo me géllim sigurim fizik té burimeve radioaktive dhe uljen e kércénimit né nivel
lokal e kombétar. Procesi i verifikimit té besueshmérisé dhe pérshtatshmérisé sé personave
rregullohet me marréveshjen e bashképunimit t€ Ministrisé sé Shéndetésisé dhe Mbrojtjes
Sociale me Ministriné e Brendshme me nr.4730 prot., daté 2.10.2019 pér MSHMS dhe me
nr. 7933/1 prot., daté 11.10.2019 pér MB, e cila né nenin 1 pika 2 dhe nenin 2 pika 1,
pércakton se: personat qé do té kené akses né informacionin, i cili lidhet me té dhénat e
burimeve radioaktive apo vendndodhjen ku ato ruhen, transportohen, pérdoren duhet t’i
nénshtrohen njé programi verifikimi pér besueshmériné dhe pérshtatshmériné nga strukturat
e Policisé sé Shtetit. KMR/ZMR né zbatim té marréveshjes, dérgon zyrtarisht né Drejtoriné
e Pérgjithshme té Policisé sé Shtetit, listén emérore me té dhénat pérkatése, té personave,
pér té cilén éshté i nevojshém verifikimi i besueshmérisé dhe pérshtatshmérisé.

Né zbatim sa mé sipér, si dhe duke vlerésuar se Raporti i KMR pérmban té dhéna pér llojin
e burimeve radioaktive dhe subjektet qé i kané né pérdorim ose ruajtje, KMR/ZMR nuk mund
ta dérgojé kété informacion tek personat gé nuk kané fillimisht programin e verifikimit nga
Policia e Shtetit. Duke vlerésuar se njé pjesé e informacionit gé pérmbajné Raportet Vjetore
t¢ KMR/ZMR preket nga kufizime ligjore, gjykojmé se me saktésimin konkretisht té
informacionit publik nga kérkuesi, KMR/ZMR né mbéshtetje té nenit 17 pika 6 e ligjit
nr.119/2014 “Pér té drejtén e informimit” do t’i vendosé né dispozicion até pjesé té
informacionit, i cili nuk preket nga kéro kufizime”.

Ndérkohé, Autoriteti Publik/Ministria e Shéndetésisé dhe Mbrojtjes Sociale me shkresén
nr. 4485/1 prot., daté 05.11.2024, administruar prané Zyrés sé Komisionerit me nr. 2264/4
Prot., daté 08.11.2024, ka pércjellé pér kompetencé dhe trajtim, shkresén nr. 2264/2 prot.,

daté 28.10.2024 té Komisionerit pér té Drejtén e Informimit dhe Mbrojtjen e té Dhénave
Personale, prané Zyrés sé Mbrojtjes nga Rrezatimet.

Ankuesi, pas pérgjigjes sé Zyrés sé Mbrojtjes nga Rrezatimet ka vijuar ankimin, regjistruar
prané Zyrés sé Komisionerit me nr. 2264/5 prot., daté 11.11.2024 duke argumentuar ndér té
tjera se: “...Interesi im parésor éshté shumé i thjeshté, mbrojtja e shéndetit personal, familjar
dhe publik, gjithmoné duke gené i informuar me fakte pér mbetjet e rrezikshme, ményrén se
si menaxhohen ato dhe té gjitha kategorité e ndryshme té mbetjeve té rrezikshme, ku edhe
institucioni juaj ka rolin e vet. Né kérkesén time pér informacion kam kérkuar raportet
zyrtare publike té Zyrés sé Mbrojtjes nga Rrezatimi, gé deri né vitin 2012 kané qgené té
publikuara né fagen zyrtare té Ministrisé sé Shéndetésisé dhe Mbrojtjes Sociale...

Ju flisni pér ligjin nga fillimi deri né fund té letrés tuaj, por nuk sgaroni se ¢faré éshté
ndryshuar né ligjin e ri dhe ¢faré neni i kétij ligji (pérséri nuk e specifikoni ligjin) e ndalon
institucionin gé ju drejtoni né ményré specifike té publikojé pjesé nga raportet zyrtare pér té
cilat ju vet deklaroni, gé mund té vendosen né dispozicion. Né té njéjtén letér, ju flisni pér
njé marréveshje té pa publikuar me Ministriné e Brendshme, té cilén nuk ma keni treguar si
dokument té publikuar né fagen tuaj zyrtare apo te Qendra e Botimeve Zyrtare dhe e mbylini
me kag sqarimin ndérkohé gé institucionet publike funksionojné sipas ligjit.

E kuptoj gé ka specifika té vecanta pér ¢éshtjet gé lidhen me siguriné kombétare, por pérséri
nuk e lidhni né ményré specifike ligjin me pjesén gé mund té publikohet.

E fundit, por gé éshté parésore, puna ime si gazetar hulumtues fillon me vlerésimin e fakteve
dhe té dhénave qé gjenden né raportet zyrtare publike té institucioneve publike, pér té shkuar
mé pas te analiza e kétyre fakteve nése kemi apo jo devijime né ligj duke marré asistencé dhe
déshmi nga ekspertét e fushés dhe personat gé kané evidentuar shkeljet nése ka patur. E
pérséris, interesi im lidhet me siguriné shéndetésore dhe me c¢éshtjen e mbetjeve radioaktive
nése kemi patur, nése ka patur subjekte gé kané shkelur ligjin né menaxhimin e kétyre
mbetjeve dhe ¢faré masash keni ndérmarré ju si institucion ndaj kétyre subjekteve dhe a éshté
zbatuar ligji né kété rast”.

Pas konsultimit té legjislacionit té posacém, dokumentacionit té administruar gjaté hetimit
administrativ dhe géndrimit t& mbajtur nga Autoriteti Publik, Komisioneri vleréson se
argumentet e parashtruara pér ankesén objekt shqyrtimi, nuk jané né pérputhje me dispozitat
dhe parimet e LDI.

Né shkronjén “a” té pikés 1 t&€ nenit 2 t€ LDI parashikohet se: “Autoritet publik” éshté ¢do
organ administrativ i parashikuar né legjislacionin né fuqi pér procedurat administrative,
organet ligjvénése, gjyqésore dhe ato té prokurorisé sé ¢do niveli, organet e njésive té
geverisjes vendore té cdo niveli, organet shtetérore dhe entet publike, té krijuara me
Kushtetuté ose me ligj”.

Né kuptim té kétij parashikimi, Ministria e Shéndetésisé dhe Mbrojtjes Sociale/Zyra e
Mbrojtjes nga Rrezatimet éshté Autoritet Publik dhe subjekt i LDI, pér rrjedhojé detyrohet
pér zbatimin e tij, duke garantuar njohjen e publikut me informacion né kuadér té
transparences.

Lidhur me argumentin e parashtruar nga Autoriteti Publik se, “....bazuar né nenin 17 dhe 15
pika 3/c e ligjit nr. 119/2014 “P&r té drejtén e informimit”, i shté béré me dije té saktésojé
konkretisht ¢faré informacioni publik (pjesé e raporteve t¢ KMR/ZMR) pérbén interes pér té,
sepse ky dokument pérbén té dhéna sensitive dhe personale pér subjektet dhe si e tillg,
kérkesa pér informacioni do t’i pércillet Komisionit té Mbrojtjes nga Rrezatimet pér trajtim,
si autoriteti vendimmarrés dhe qé administron kété dokument ”, Komisioneri vleréson se ky
argument éshté i gabuar.

Konkretisht, bazuar né pikén 1 té nenit 12 té LDI né té cilés parashikohet se: “Né rastet kur
autoriteti publik, té cilit i drejtohet kérkesa pér informim, éshté i pagarté né lidhje me
pérmbajtjen dhe natyrén e kérkesés, ai kontakton menjéheré, por gjithnjé jo mé voné se 48
oré nga data e paragqitjes sé kérkesés, me kérkuesin pér té béré sqarimet e nevojshme. Né ¢do
rast, autoriteti publik ndihmon kérkuesin né saktésimin e kérkesés ”, Autoritetit Publik i jepet
mundésia gé né rastet kur éshté i pagarté mbi informacionin e kérkuar, té kérkojé saktésimin
e tij, te kérkuesi. Rezulton qé kjo proceduré e kryer nga Autoriteti Publik nuk géndron edhe
pse né vlerésim té Komisionerit objekti i kérkesés pér informacion éshté mése i garté.

Ndérkohé, LDI rregullon dhénien e aksesit né informacionin publik pér ¢cdo person té
interesuar. Ky ligj, né nenin 17 té tij gjithashtu pércakton dhe rastet kur dhénia e
informacionit jepet né ményré té kufizuar. Né kéto raste, Autoriteti Publik duhet té tregojé
garté pjesét e dokumentacionit pérkatés gé refuzohen, si dhe né bazé té cilés piké té nenit 17
béhet ky refuzim. Konstatohet se, Autoriteti Publik nuk ka argumentuar mosvénien né
dispozicion té dokumentacionit té kérkuar té bazuar né rastet e parashikuara pér kufizim sipas
nenit 17 té LDI, si dhe nuk ka béré njé analizé té miréfillté, apo té argumentojé, se si kjo e
drejté kufizohet, kur éshté e domosdoshme, proporcionale, si dhe démin qé mund t’i
shkaktojé ¢do personi fizik ose juridik, subjekt i licensuar né bazé té ligjit nr. 8025, daté
9.11.1995 “Pér mbrojtjen nga rrezatimet jonizuese” i ndryshuar, dhe ligjit nr. 10469, daté
13.10.2011 “Pér mbrojtjen nga rrezatimet jojonizuese” i ndryshuar, Si pasojé e dhénies sé
dokumentacionit té kérkuar.

Po ashtu, bazuar né pikén 1 té nenit 3, Ligji nr. 9887/2008 pér Mbrojtjen e té Dhénave
Personale, i ndyshuar, (né vijim “Ligji pér Mbrojtjen e té Dhénave Personale”, parashikohet:
“Té dhéna personale” éshté ¢do informacion né lidhje me njé person fizik, té identifikuar ose
té identifikueshém, direkt ose indirekt, né vecanti duke iu referuar njé numri identifikimi ose
njé a mé shumé faktoréve té vecanté pér identitetin e tij fizik, fiziologjik, mendor, ekonomik,
kulturor apo social. Né kété kuadér, emrat e subjekteve té regjistruar si person fizik ose
juridik né bazé té legjislacionit pérkatés tregtar, nuk konsiderohen si té dhéna personale dhe
si té tilla nuk gézojné mbrojtje nga ky ligj. Ndérkohé, “T¢ dhéna sensitive” né kuptim té
pikés 4 té nenit 3 té té ligjit té sipércituar éshté ¢do informacion pér personin fizik, gé ka té
béjé me origjinén e tij, racore ose etnike, mendimet politike, anétarésimin né sindikata,
besimin, fetar apo filozofik, dénimin penal, si dhe té dhéna pér shéndetin dhe jetén seksuale.
Né rastin toné, kérkesa pér informacion konsiston né vendosjen né dispozicion té Kopje té
Raporteve Vjetore té Komisionit pér Mbrojtjen nga Rrezatimi, té cilat nuk pérmbajné

elementé té pérfshira né parashikimin si mé sipér. Rezulton se, Autoriteti Publik nuk ka
argumentuar mos dhénien e informacionit mbi kété dispozité.

Lidhur me argumentin e parashtruar nga Autoriteti Publik se: ... Mbéshtetur né ligjin 8853,
daté 31.1.2002 pér aderimin e Republikés sé Shqipérisé né “Konventén ndérkombétare pér
mbrojtjen fizike té materialeve bérthamore” si dhe ligjit nr. 88/2013 pér ratifikimin e
ndryshimeve té konventés “Pér mbrojtjen fizike té materialeve bérthamore”, parimi themelor
i tyre éshté konfidencialiteti. Gjithashtu, mbéshtetur né sa mé sipér pércaktohet se shteti
duhet té vendosé kérkesa pér mbrojtjen e konfidencialiteti té informacionit, zbulimi i
paautorizuar i té cilit mund té cenonte mbrojtjen fizike té materialeve dhe/ose impianteve
bérthamore”, Komisioneri vleréson se nuk pérputhet me objektin e kérkesés pér informacion

Parimi i konfidencialitetit né Konventén pér Mbrojtjen Fizike té Materialeve Bérthamore
(CPPNM) synon té mbrojé informacionin sensitiv dhe kritik gé lidhet me siguriné
bérthamore, duke parandaluar gé ky informacion té bjeré né duar té gabuar, por kurrsesi ky
parim nuk duhet té pengojé transparencén dhe pérgjegjshmériné e institucioneve publike, si
Komisioni pér Mbrojtjen nga Rrezatimet, t€ béjé publike Raportet Vjetore detyrim i cili
buron né bazé té pikés 10 té Vendimit té Késhillit t&¢ Ministrave nr. 123, daté 5.3.2014 “Pér
ngritjen, pérbérjen dhe ményrén e organizimit, té funksionimit e té shpérblimit t&¢ Komisionit
té Mbrojtjes nga Rrezatimet” sipas té cilit: “KMRR-ja miraton ¢do vit raportin vjetor pér
siguriné dhe sigurimin e burimeve té rrezatimit jonizues dhe jojonizues né Republikén e
Shqipérisé, té pérgatitur nga Zyra e Mbrojtjes nga Rrezatimet né bashképunim me
institucione té tjera té fushés ”.

Né kéto rrethana, Komisioneri vleréson se, informacioni/dokumentacioni i kérkuar né parim
pérmbush Kkérkesat e pikés 2, té nenit 2, t¢ LDI, sipas té cilit “informacion publik”
konsiderohet ¢cdo e dhéné e regjistruar né ¢farédo lloj forme dhe formati, gjaté ushtrimit té
funksionit publik pavarésisht nése éshté pérpiluar ose jo nga Autoriteti Publik”.
Rrjedhimisht, ekzistenca e informacionit/dokumentacionit t& mésipérm pavarésisht nése ai
éshté i prodhuar apo administrohet nga Autoriteti Publik, ngarkon me pérgjegjési kété té
fundit, pér vénien né dispozicion té informacionit té kérkuar. Né kéto kushte Autoriteti Publik
duhet té vendosi né dispozicion té kérkuesit informacionin e kérkuar, né pérputhje me pikén
6 té nenit 17 té ligjit té sipércituar, sipas té cilés: “Nése kufizimi prek njé pjesé té informacionit
té kérkuar, pjesa tjetér nuk i refuzohet kérkuesit. Autoriteti Publik tregon qarté pjesét e
dokumentacionit pérkatés gé jané refuzuar, si dhe né bazé té cilés piké té kétij neni éshté béré

ky refuzim”.

Informacioni i kérkuar konsiston né vendosjen e Raporteve Vjetore té Komisionit pér
Mbrojtjen nga Rrezatimet dhe bérja publik e tyre paraget interes té larté pér publikun, pasi
lidhet me siguriné publike dhe shéndetin e njerézve, duke rritur késhtu besimin e publikut te
institucionet gé merren me siguriné bérthamore dhe mbrojtjen nga rrezatimet.

Si pérfundim, Komisioneri thekson se, LDI ka pér géllim té nxisé pérforcimin e integritetit,
transparencés e pérgjegjshmérisé sé autoriteteve publike dhe ¢do subjekti gé ushtron
funksione publike. Ndérkohé pika 3, e nenit 3 e LDI parashikon se: “Cdo person ka té dre;jté

té njihet me informacionin publik, népérmjet dokumentit origjinal ose duke marré njé kopje
té tij né formén ose formatin qé mundéson akses t€ ploté n€ pérmbajtjen ¢ dokumentacionit”.

Gjithashtu, ankuesi éshté gazetar, i cili synon informimin e opinionit publik mbi ¢éshtje
lidhur me funksionimin e autoriteteve publike, duke i shérbyer né kété ményré interesit té
larté publik. Ky géndrim i Komisionerit, gjen mbéshtetje né jurisprudencén e GJEDNJ-sg, e
cila n€ ¢€shtjen “Tarsasadg a Szabadsagjogokért kundér Hungarisé€”, vlerésoi se, pengesat e
krijuara, té cilat véshtirésojné aksesin né informacion me interes publik, mund té dekurajojné
punonjésit e medias, ose né€ fusha t&€ ndérlidhura me té€, t€ realizojné punén e “mbikéqyrésit
shogéror”, duke zvogéluar mundésité e tyre pér t€ ofruar informacione té sakta dhe té
besueshme.

E drejta pér informim éshté njé prej té drejtave themelore té njeriut, e parashikuar né nenin
23 té Kushtetutés sé Republikés sé Shqipérisé. Kjo e drejté duhet paré e lidhur ngushté me
parimin e transparencés dhe llogaridhénies, si njé shtyllé tjetér themelore e shtetit té sé
drejtés. Funksionimi i tyre do té ishte né interesin e té dy paléve.

PER KETO ARSYE

Bazuar né shkronjén c), té pikés 5 té nenit 24, nenit 25 t€ ligjit nr. 119/2014 “Pér té drejtén e
informimit”, i ndryshuar, shkronjén a) té pikés 1 té nenit 18 t& ligjit nr. 49/2012 “Pér
organizimin dhe funksionimin e gjykatave administrative dhe gjykimin e mosmarréveshjeve
administrative” i ndryshuar,

VENDOSA:

1. Pranimin e ankesés nr. 2264 Prot., daté 23.10.2024, saktésuar me e-mail-in daté

25.10.2024, nga z. , kundér Autoritetit Publik, “Zyra e Mbrojtjes nga
Rrezatimet”, me objekt “Ankim ndaj refuzimit pér dhénie informacioni dhe kopje té
dokumenteve zyrtare” .

2. Urdhérimin e Autoritetit Publik pér vénien né dispozicion té informacionit/
dokumentacionit té kérkuar sipas kérkesés pér informacion daté 08.10.2024, duke
respektuar kufizimet, né pérputhje me pikén 6 té nenit 17 té LDI, konkretisht: “- Kopje
té Raportit vjetor t& Komisionit pér Mbrojtjen nga Rrezatimi pér vitet 2016 - 2023,
brenda datés 06.12.2024.

3. Kundér kétij vendimi palét kané té drejtén e ankimit né Gjykatén Administrative Tirané,
brenda 45 ditéve nga marrja dijeni, sipas nenit 25 t€ ligjit nr. 119/2014 “Pér té drejtén e
informimit”, 1 ndryshuar.

4. Ky vendim u shpall sot né daté 21.11.2024.

KOMISIONERI

Besnik Dervishi

